
Peqqissaanermi ikiortitut ilinniagaqarsimanerup pinngitsoorani peqqissaasutut 

ilinniaqqinnissamut aqqutaaleqqullugu peqqissaasutut ilinniartitaanerup aaqqissuussaanerani 

pisariaqartunik allanngortitsinissamik sulissutiginneqqullugit Naalakkersuisut 

peqquneqarnissaannik Inatsisartut aalajangiiffigisassaattut siunnersuut.  

(Inatsisartunut ilaasortaq Anna Wangenheim, Demokraatit)   
 
Peqqinnissaqarfipput sutigut tamatigut aningaasalersorlugulu ineriartortittuartussaavarput, nukiit 

pigisagut tamaasa atorlugit inuiaqatigiinni nukittuumik inissisimatittariaqarparput. Peqqissaanermi 

ikiortitut ilinniagaqarsimanerup kingunerisaanik peqqissaasutut pisariaqartumik ilinnialeqqinnissap 

pingaaruteqassusaa takorloorneqarsinnaasariaqarpoq. Taamatullu aaqqissuuseqqinnissap 

pisariaqavinneranik kinguneqassalluni.  

 

Atassummiit pingaartumik ilinniartitaanerup qanorluniit matunik nutaanik ammasisuujuarnissaa 

pingaartitaraarput, sunaluuniit ilinniarsimagaluaraanni periarfissat atorneqarsinnaasut 

eqqarsaatigalugit aqqutit toqqarneqarsinnaasut amerlisarusuttarparput. Maannakkut nunatsinni 

peqqissaasutut naamassisartut amerlapput, peqqissaanermilu ikiortitut ilinniagaqartartut soorunalimi 

aamma soqutiginartunngortissinnaavarput taamaasilluta ilinniarsimasut amerlanerusut pigilerutsigit 

ilisimasaqarluartullu inerisartuarutsigit nukittuumik alloriaqqissinnaalissuugut. Maannakkut 

nunatsinni kivitassaqarpugut, ilinniartitaanikkut periarfissat eqqarsaatigalugit aamma. Taamatut 

ilinniagaqalersinnaanerup periarfissaanissaa alloriaqqiffiginissaalu isumaqarpunga periarfissaasoq 

kisianni periarfissaq pitsanngorsartuartariaqarparput.  

 

Taamatut oqaaseqarluta tapersiivugut siunnersuummut, ataatsimiititaliamut susassaqartumut 

ingerlateqqillugu.  


